
Ғасырдың ғажап жазушылары

С. Сейфуллин атындағы орталықтандырылған кітапханалар жүйесінің 80 жылдық ме-
рейтойына арналған «Ғасырдың ғажап жазушылары» атты әдеби кеш Б. Өтешов атындағы
үлгілі балалар кітаханасының ұйымдастыруымен өтті. 

Әдеби кешіміздің шымылдығын Гүлдана Меңдібаева  жетекшілік ететін «Тұмар» би ан-
самбльі ашып берді.   Балалар әдебиетіндегі жазушылардың өлеңдерін ауданымыздағы
«Ақерке» бөбекжайының бүлдіршіндері Жақан атамыздың өлеңдерін жатқа айтты.

Әлем әдебиетінің майталманы, француз жазушысы Шарль Перроның «Қызыл телпек»
ертегісін «Балауса» бөбекжайының бүлдіршіндері мен тәрбиешілері ерекше көрініспен
қойды. Б.Амалбеков атындағы ЖОББМ-нің, С.Сейфуллин атындағы  ЖББМ-нің және 
Е. Шаханов атындағы тірек мектебінің оқушылары  балалар жазушысы М. Әлімбаев пен
А.С.Пушкиннің өлеңдерін жатқа айтты. Әннен шашу шашқан Б.Амалбеков атындағы
ЖОББМ-нің оқушысы Кәусәр Аманғалиқызы   Мұзафар Әлімбаевтың сөзіне жазылған
«Маралдым» әнін шырқады. Кештің соңын Диас Айдыңұлы мен Дарина Бақытбек  «Кел
досым кітапханаға» әнімен аяқтады. 
80 жылдық мерейтойға арналған шараның соңында кешке қатысқан оқырмандарымызға

дипломмен марапатталып, сыйлықтар берілді. 
«Ғасырдың ғажап жазушылары» атты кітап көрмесіне шолу жасалынды. «Әсем әуен»

үйірмесіне жетекшілік еткен Айгерім Абикеева шәкірттері Айзара  Ерсайын, Мұхамедғалы
Ғабдулла, Кәусәр Аманғалиқызы  әннен шашу шашты. Барлық қатысушыларымызға рах-
метімізді білдіреміз!

Б. Өтешов атындағы үлгілі балалар кітаханасы

Тыйым салынған аңдарды
аулағандарға жаза қатаң

Экологиялық қылмыспен күресу бойынша қабылданған шараларға қарамастан, жану-
арлар дүниесіне қол сұғушылыққа қарсы іс-қимыл саласындағы жағдай шиеленіскен
күйінде қалып отыр. Қазақстанда жиі кездесетін қылмыстық құқық бұзушылықтардың
бірі – заңсыз аңшылық. Жыл сайын заңсыз аң аулау еліміздің экологиясына орны толмас
зиян келтіреді. 

Жануарлар дүниесі объектілерін, олардың бөліктері мен дериваттарын пайдалануға  шек-
теу мен тыйым салуды енгізу, оларды пайдалану орындары мен мерзімдерін белігелу ту-
ралы Қазақстан Репсубликасы ауыл шаруашлығы  министрлігі Орман шаруашылығы және
жануарлар дүниесі комитеті төрағасының міндетін атқарушы 2015 жылғы 24 шілдедегі
№190 бұйрығының талабына сәйкес ғылыми мақсаттарда пайдаланудан басқа, қазақсатн
Респубилкасының бүкіл аумағында киіктерді, олардың бөліктері мен дериваттарын
пайдалануға 2024 жылға дейін тыйым салынған. Алайда осындай тыйымдар мен шектеу-
лерге қарамастан жануарларға қатысты қылмыстық істер тіркелуде. 

Қазіргі уақытта, елді мекендер аумағында киіктер жиі мекендегендіктен, адамдар киік-
терді аулап, пайда табу мақсатында мүйіздерін сатып, тіпті еттерін азық ретінде  қолданып
жүр. Заңсыз аң аулаушылар киікті атып, мүйізін сыпырып алып, жануардың өзін
қансыратып қоя беретін жағдайлар да кездеседі. Киіктің мүйізінен түрлі дертке дауа бо-
латын шипалы дәрі жасайды. Сондықтан аңшылар ар мен аяушылық сезімді ысырып
қойып, бұл істі кәсіпке айналдырған. 

Ел президенті Қасым-Жомарт Тоқаев: «Броконьерлер табиғатымыздың игілігі –
ақбөкендерді аулауды жалғастыруда. Олар замен қатаң жазалануы керек» деді. 

Яғни, аңдарды заңсыз аулағандар үшін қылмыстық заңнама күшейтілді. Қазақстан Рес-
пубдикасы Қылмыстық кодексінің 339-бабының 1-бөлігіне сәйкес, яғни, жануарлардың
сирек кездесетiн және құрып кету қаупi төнген, сондай-ақ пайдалануға тыйым салынған
түрлерімен, олардың бөліктерімен немесе дериваттарымен заңсыз айналысқаны үшін -
мүлкі тәркіленіп, белгілі бір лауазымдарды атқару немесе белгілі бір қызметпен айналысу
құқығынан бес жылға дейінгі мерзімге айыра отырып, жеті жылдан он екі жылға дейінгі
мерзімге бас бостандығынан айыру жазасы қарастырылған. 

Дегенмен бірі сауық деп, бірі сауда деп дала жануарын қыруын тоқтатар емес...
Абай  Баубеков,

Жаңаарқа аудандық сотының судьясы 

Судың пайдалы қасиеттері
Су- ең қарапайым және ең керемет зат.  Су бүкіл тіршіліктің көзі, су біз біле бер-

мейтін көптеген пайдалы қасиеттерге ие. Адам ағзасының 70% судан тұрады, судың
тәулік нормасы әр адамның салмағына байланысты болады ( мысалы адамның салмағы
70 кг болса 0,03литрға көбейтеміз тең болады 2,1 литр) болып табылады. 

Судың ағзаға әсері жасушаларға көректік заттар мен оттегіні жеткізуді қамтамасыз етеді,
витаминдерді сіңіруге көмектеседі, ауыз, көз және мұрын тіндерін ылғалдандырады, буын-
дарды майлайды. Бүйрек пен  бауырды тазалайды, олардынжүктемесін төмендетеді.
Шлактар мен қалдықтарды шығарады. Термореттеуді жүзеге асыруға қатысады, ішкен
тағамды энергияға айналдырады, ішкі органдарды қорғайды, терінің жастығын, ылғалын
сақтайды, өмірді ұзартады. Ағзаның сусыздануының симптомдары: -ауыздың құрғауы,
есту қабілетінің нашарлауы, ұйқының бұзылуы. Демек , таза су ішу арқылы адам
денсаулығы жақсара түседі. 

Гүлім Күзеубаева,
Жаңаарқа бөлімшелік көліктегі санитариялық-эпидемиологиялық

бақылау басқармасының жетекші маманы

Ұстазы жақсының ұстамы жақсы
Ел жақсысын еске алу – ұлтымыздың ұлы

істерінің бірі. Қазақ қашаннан ақыны мен ар-
дагерін ардақтап, аялай білсе, жалпы адамзат
баласы алдында ұстаз еңбегінің алар
мәртебесі зор. 

Бүгінгідей мереке күні саналы ғұмырының
тең жартысын табан аудармай жас ұрпаққа
білім беріп, тәрбие үйретуге арнаған
мектебіміздің ардагер ұстаздары біздің
жүрегімізден ерекше бір құрметпен орын
алады. 

Аудандық “Еңбек ері”атағына ие болған
тағы бір аяулы жан,  ардақты ұстаз
Сақыпжамал Айханқызының еңбегіне алғыс
айту мақсатында аудандық жастар ресурстық

орталығының ұйымдастыруымен  Б.Амалбеков атындағы тірек мектебінде арнайы іс-шара
болып өтті.

Шара барысынында ұстазбен сүбелі сұхбат болып ,өмір жолы мен өнегесі жайында сөз
қозғалды.

Бүгінгі жастарға үлгі боларлық ұлағатты ұстаздарымыздың ерен еңбегі еш
ұмытылмайды.

Жастар ресурстық орталығы

Спандияр Көбеев 145 жаста
Ғайша тағдыры-қазақ  қыздарының мұң зары

О. Жұмабеков атындағы тірек мектебінде С. Көбеевтің 145 жасқа толуына байланысты
11 "Б" сынып оқушылары мен қазақ тілі мен  әдебиет пәнінің мұғалімі Ләйлә Байділдина
оқырмандар конференциясын ұйымдастырды.

Педагог ағартушы Спандияр  Көбеевтің шығармашылық  мұрасында "Қалың мал" ро-
маны ерекше орын алады. 

Жазушынын бұл шығармасындағы негізгі кейіпкер Ғайшаның тағдыры арқылы қазақ
қызының аянышты өмірін, аңсаған арманы  мен үмітін, сол жолдағы талабы мен күресін
шынайы тұрде көрсеткен. 

Оқушылар романды қызыға оқып өз ойларын ортаға салды.
Елмира  Акимова,

О.Жұмабеков атындағы тірек мектебінің  кітапханашысы 

1 қазан- қарттар күні
Ардағым-ардагерлерім 

Қарттар – біздің асыл
қазынамыз. Ал,
даналықтың алтын кілті -
ата-бабамыз. 
Алда келе жатқан қарттар

күні мейрамына орай, жа-
стар ресурстық
о р т а л ы ғ ы н ы ң
ұйымдастастыруымен 1
айлық “Ардағым- ардаге-
рім “ атты қайырымдылық
акциясы жүргізілуде .

21  қыркүйек күні
ауданымыздың еріктелерінің қатысуымен, Байғозы батыр 24 мекен-жайында тұратын
Бақыт  Рымбекова анамыздың үй ауласында, ағаш отын жару жұмыстары жүргізілді. 

Шара соңында ақ жаулықты анамыз ақ батасын беріп, жастарға өз алғысын білдірді. Іс-
шараның негізгі мақсаты – жастарды патриоттық рухқа тәрбиелеу және тарту. Сондай-ақ,
олардың еңбекқорлығы мен ардагерлерге деген мейірімділігі, асылы, үлкенді сыйлау,
оларға құрмет көрсету - ата-бабадан келе жатқан қасиет-салтымыз. Қарты бар ел -
қазыналы ел!

Жастар ресурстық орталығы

